
دیمانە: كارزان كانەبی * ئاستی یاری فوتساڵ چۆن دەبینی كە ساڵانە خولتان 
بۆ دەكرێتەوە؟

- ئاســتی یــاری فوتســاڵ لــە بەرەوپێشــچووندایە، ئەگەر 
ســاڵانە خــول و پاڵەونیەتــی بكرێتــەوە، بــەڵام بەداخــەوە لــە 
ئێســتادا خولــی فوتســاڵ زۆر بە كەمی ئەنجــام دەدرێت كە 
لەیەك دووســاڵی رابــردوو تەنیا یــەك پاڵەوانیەتی كراوەتەوە، 
ئەویــش بــە ماوەیەكــی كەم و بــە چەند هەفتەیــەك كۆتایی 

پێهات. 
* ئەنجامدانــی پاڵەوانێتــی كەم تا چەند دەبێتە هۆكار بۆ 

ئەوەی ئاستی ئەم یارییە بەرەوپێش نەچێت؟
-بێگومــان ئەنجامنەدانــی خــول و پاڵەوانیەتــی وادەكات 

یاری فوتساڵ لە كوردستان پێش نەكەوێت.
* پێت باشە چی بكرێت بۆ ئەوەی یاری فوتساڵ ئاستی 

بەرز ببێتەوە؟
-ســاڵانە خــول و پاڵەوانیەتــی بەردەوام بكرێتــەوە، ئەمەش 
دەبێتــە هۆكارێــك بــۆ ئەوەی یاری فوتســاڵ زیاتر بەرەوپێش 
بچێـــت و یاریزانــی زیاتریــش لــە كوردســتان روو لــەم یارییە 

بكەن.
* گرفتی ئەم یارییە لە چیدا زیاتر رەنگدەداتەوە؟

وادەكات  ئەمــەش  پاڵەوانیەتییــەكان،  -ئەنجامنەدانــی 
یاریزانــان دووربكەونــەوە و یانەكانیــش مەشــقەكان ئەنجــام 
نــەدەن، چونكــە زۆربەی یانــەكان تەنیا لە كاتــی كردنەوەی 
ئەمانــەش  دەدەن،  ئەنجــام  مەشــقەكانیان  پاڵەوانیەتییــەكان 

هەمووی گرفتن بۆ ئەم یارییە.
* لەهیچ یانەیەك گرێبەستت پێشكەشكراوە؟

-بەڵێ، لە چەند یانەیەك گرێبەستم بۆ هاتووە.
* لەگــەڵ ئــەوەی یانەكان پشــت بــە راهێنــەر و یاریزانی 

بیانی ببەستن؟
-نەخێر، چونكە كوردستانیش راهێنەرو یاریزانانی بەتوانای 
تێدایە كە ئاست و ئەزموونی زۆر باشیان هەیە لەم یارییە.

* لــە خێزانەكــەت بەتەنیــا تــۆ وەرزشــوانی، یان كەســانی 
دیكەش هەن؟

- بە تەنیا خۆم وەرزشكارم.
* داواكاری و پێشنیارت بۆ لایەنی بەرپرس چییە؟

-دواكارم ســاڵانە خول و پاڵەوانیەتی بۆ یانەكان بكرێتەوە، 
تــا ئاســتی یاریزانەكان بەرەوپێش بچێــت و بتوانین ركابەری 
لەســەر ئەنجامــی شایســتە بكەیــن لەســەر ئاســتی عێراق و 

دەرەوەی عێراقیش.
* چــۆن بــوو پێوەندیت بە یانــەی ئەفرۆدێت كرد، بۆچی 

ئێستا وازت لە یانەكەوە هێناوە؟
-لە یاری خوێندنگاكانەوە دەســتم بە یاریكردن كردووە، لە 
رێگای قوتابخانەكانیش یانەی ئەفرۆدێت بانگهێشتی كردم 
بــۆ یاریكــردن، بەڵام دوای ماوەیەك ئێســتا ریزی یانەكەمان 
جێهێشــتووە مــن و ســەرجەم یاریزانەكانی تــر بەهۆی بوونی 

چەند گرفتێك لەگەڵ یانەكە.
*لەگەڵ هەڵبژاردەی عێراق بەردەوامی؟

-بەڵــێ، تاكــو ئێســتا یاریزانــی هەڵبــژاردەی نیشــتمانی 
عێراقم.

* خەونی وەرزشیت وەكو یاریزان چییە ؟
-خەونــی هەمــوو یاریزانێكــە بگاتــە ئاســتی هەڵبژاردەی 
وڵاتەكــەی و دەســتكەوت بــۆ خۆی و هەڵبژاردەی بەدەســت 

بهێنێت.
*بە كام یاریزانی جیهانی سەرسامیت؟

-لیونێل میسی یاریزانی یانەی بارسێلۆنای ئیسپانی.
* ئەگەر شتێكت ماوە لە كۆتاییدا؟

-دەمــەوێ سوپاســی تایبەتــی ئێــوە بكەم بۆ ئــەو خزمەتە 
كوردســتان  شــارۆچكەكانی  لەشــارو  كــە  بەردەوامــەی 
پێشكەشــی وەرزشــكارانی دەكەن، زۆر سوپاســی مامۆســتا 

عەباســی راهێنــەر دەكــەم كــە منــی گەیانــدە ئەم 
ئاستە و هەموو كات یارمەتیدەرم بووە.

لـە سـلێمانی گرنگییەكـی زۆر بـە یارییەكانـی فوتسـاڵ دەدەن، بەتایبەتـی لە ئاسـتی كچان و 
تیپەكانـی ئـەم شـارەش ركابەریـی بەهێزدەكـەن لە خـول و پاڵەوانێتیەكان، یانـەی ئەفرۆدێت، 
یانەیەكی تایبەتە بە ئافرەتان و هەمیشە لە خزمەتكردنی كچانی وەرزشكاری شار و یانەكەیان 
پیشـەنگ بـووە یەكێـك لـە یاریزانە هـەر بەتواناكانی یانەكەش كە لە هەردووخولی فوتسـاڵ و 
تۆپی پێی گەوران یاری دەكات، كچە یاریزان سەمیرە رەئوف-ــە كە لەدایكبووی ساڵی 1993ی 
شـاری سـلێمانییە و ئێسـتا قوتابـی كۆلێـژی پەروەردەی وەرزشـییە لـە زانكۆی سـلێمانی، جگە 
لـە یانـەی وەرزشـیی ئەفرۆدیتیـش بـۆ تیپـی زێرەڤانی یـاری كردووە لـە هەردوو خولـی نایابی 
فوتسـاڵی یانەكانی كوردسـتان و عێراقیش توانی ئاسـتێكی بەرز پێشـكەش بكات. ئێسـتا بەهۆی 
چەند گرفتێك یانەی ئەفرۆدێتی جێهێشتووەو یاریزانی هەڵبژاردەی عێراقە، ئێمەش لە نزیكەوە 
چەنـد پرسـیارێكمان ئاراسـتەی كـرد و بەمجـۆرە وەڵامـی پرسـیارەكانی گۆڤاری گوڵانـی دایەوە. 

هەفتــەی رابــردوو یارییەكانی قۆناغی پێنجەمی جامی 
یەكێتــی ئینگلتــەر بۆ تۆپی پێی ئەنجامــدراو یاری نێوان 
هــەردوو یانــەی ســۆتۆن یۆنایتــد، كــە لــە خولــی پلــەی 
یانــەی  بەرانبــەر  دەكات،  یــاری  ئینگلیــزی  پێنجەمــی 
ئەرسناڵ، لە یاریگەی سۆتۆن یۆنایتد ئەنجامدرا زۆرترین 
فۆكســی دەزگا راگەیاندنەكانــی ئینگلیزی و جیهانی بە 
دوای خۆیدا راكێشــا، چونكــە گۆڵپارێزی یەدەگی یانەی 
ســۆتۆن یۆنایتــد لــە پێش یاری و لە نێــوان هەردوو گێمی 
پاڵەوانــی  یارییەكــەش  لــە دوای تەواوبوونــی  یارییەكــەو 

رۆژنامەكان و كەناڵە تەلەڤزیونەكانی ئینگلیزی بوون.
واین شۆ تەمەنی 45 ساڵەو گۆڵپارێزی یەدەگی یانەی 
ســۆتۆن یۆنایتــدە، كــە خــاوەن كێشــەیەكی یەكجــار زۆرەو 
زۆرترین ســەرنجی جەماوەر و رۆژنامەنووســانی بۆ خۆی 

راكێشا و ئەم كارانەی ئەنجامدا.
- بەرەبەیانــی رۆژی یارییەكــە بەجل و بەرگی یاریكردن 
هەســتا بەخاوێنكردنــەوەی شــوێنی دانیشــتنی یاریزانانــی 
یەدەگــی یانەی ئەرســناڵ و وێنەیەكی لــە كاتی كاركردن 

بڵاوكردووە.
- پێــش ئــەوەی ناوبژیــوان فیكەی دەســتپێكی یارییەكە 

لێبدات دیمانەیەكی تەلەڤزیونی ئەنجامدا.
- لــە نێــوان هــەردوو گێمــی یارییەكــە، لــە بــری بچێتە 
نێــو یاریــگا  لــە  شــوێنی حەوانــەوەی یاریزانــان، یاخــود 
ئامادەكاری بكات بۆ هەر ئەگەرێكی لە ناكاو، راستەوخۆ 
چــووە یەكێــك لــە بارەكانــی یاریــگا و مــادە كهولییەكانی 
خــواردووەو دواتــر چەنــد وێنەیەكــی لەگــەڵ جەمــاوەر بــۆ 

یادگاری گرت.
- پێش تەواوبوونی یارییەكە واین شۆ بەدەم لەفەخواردن لە 
شاشــەكانی كەناڵەكان بەدیار كەوت، ئەمەش كاردانەیەكی 

زۆری بەدوای خۆی هێنا.
ئینگلیــزی  پێــی  تۆپــی  یەكێتــی  مەبەســتە  ئــەم  بــۆ 
لێكۆڵینــەوەی لەگــەڵ گۆڵپاڕێز شــۆ واین دەســتپێكردووە، 
چونكــە ناوبــراو گــرەوی كــردووە، كــە لــە كاتــی یــاری 
تیڤیــەكان  لــە  لەفەخــواردن  بــە  راســتەوخۆ  بەشــێوەیەكی 
دەردەچێــت، ئــەم گرەوەشــی لەگــەڵ رۆژنامــەی ســەن-ی 
ئینگلیــزی بەناوبانــگ كردووە و بــری 50 هەزار پاوەندی 

بردۆتەوە.
هــەر لەگەڵ ئەنجامدانی لێكۆڵینەوە، راســتەوخۆ یانەی 
ســۆتۆن یۆنایتــد داوای لــە گۆڵپارێــزە یەدەگەكــەی كــرد 
بەفەرمــی وازهێنانی خۆی لە یانەكە رابگەیەنێت، ئەویش 
بــەم داوایــە رازی بــوو، بەفەرمــی جێهێشــتنی یانەكــەی 
گۆڵپارێــزە  چیرۆكــی  بــە  كۆتایــی  ئەمــەش  راگەیانــد. 
بەتەمەنەكــە دەهێنێــت، كە لە ماوەی 48 كاتژمێر لە ســەر 

زاری هەموو دەزگا راگەیاندنەكانی جیهان بوو.

چیرۆكی گۆڵپارێزە 
سپالێتی بەتەمەنەكە بزانە

سوپرایزێكی 
گەورە لەسەر 
داهاتووی تۆتی
 ئاشكرا دەكات

لوچیانــۆ ســپالێتی راهێنەری یانەی رۆمــای ئیتاڵی، 
لەسەر داهاتووی فرانسیسكۆ تۆتی ئیتاڵی و ئەفسانەی 

یانەكەی سوپرایزێكی گەورە ئاشكرا دەكات.
فرانسیســكۆ تۆتــی تەمــەن 40 ســاڵ لــە كۆتایی ئەم 
وەرزەدا گرێبەســتەكەی كۆتایــی دێــت، لــە ئێســتادا بــە 
شێوەیەكی كەم یاری بۆ گورگەكانی پایتەخت دەكات.

لــە لێدوانێكیــدا بــۆ رۆژنامــەی ســپۆرتی ئیســپانی، 
ســپالێتی گوتــی: ئەگــەر رۆما بیەوێــت وەرزی داهاتوو 
راهێنەرەكــەی بــەردەوام بێت، ئەوە دەبێت گرێبەســتەكەی 

تۆتی نوێ بكەنەوە.
بــۆ  ئــەم لێدوانــەی ســپالێتی ســوپرایزێكی گەورەیــە 

هاندەرانــی یانــەی رۆمــا و هاندەرانــی جیهــان، چونكــە 
لە ســەرەتای ئەم وەرزەدا ســپالێتی رەخنەیەكی زۆری لە 

تۆتی گرت كاتێك راهێنانی لەگەڵ رۆما دەكرد.
لە رابردوودا رۆژنامەكانی ئیتاڵیا و جیهان باسیان لەوە 
كردبــوو، كــە تۆتی لە كۆتایی ئەم وەرزەدا بە شــێوەیەكی 
كۆتایــی واز لــە یاریكــردن دەهێنێــت و ماڵئاوایــی لــە 
یاریــی تۆپــی پــێ دەكات، بــەڵام رۆژنامــەی كۆرێــرۆ 
دیلــۆ ســپۆرتی ئیتاڵــی روونیكــردەوە، ئەگــەر تۆتی واز 
لە یارییكردن بهێنێت، ئەوا پۆســتێكی گەورە لە یەكێتی 
تۆپــی پێــی ئیتاڵیــای پــێ دەدرێت، بــەڵام مووچەیەكی 

كەم وەردەگرێت.

گواردیۆلا: بێلسا باشترین راهێنەری جیهانە
پیــپ گواردیــۆلای ئیســپانی و راهێنــەری یانــەی 
مانچســتەر ســیتی ئینگلیــزی دووپاتــی كــردەوە، كــە 
ماوریســیۆ بێلسای ئەرجەنتینی و راهێنەری داهاتووی 

یانەی لیلی فەڕەنسی باشترین راهێنەری جیهانە.
فەڕەنســی  ئۆنــزی  گۆڤــاری  كــە  لەلێدوانێكیــدا 
بڵاویكردووەتــەوە، گواردیۆلا دەڵێت: من زۆر سەرســامم 
بــەردەوام  راهێنەرێكــە  بێلســا، چونكــە  تواناكانــی  بــە 
هــەوڵ دەدات، یاریــزان بەرەو پێشــەوە ببات، هیچ كاتێك 
نەمبینیوە ئەوەی لە ژێردەستی بێلسا راهێنانی كردبێت، 
بە خراپی باسی بێلسا بكات، یاخود رەخنە لەو راهێنەرە 

بگرێت.
گوتیشــی: هەركاتێــك، كــە چاوم بە بێلســا 
دەكەوێــت، گــوێ لــە ئامۆژگارییەكانی 
لێدەبینــم،  دەگــرم و دواتــر ســوودی 

هەموو كاتێك شتە گرنگەكانی راهێنانم پێ دەڵێت.
گواردیــۆلا گوتیشــی: زۆر دڵخــۆش بــووم كە بیســتم 
دەگەڕێتــەوە خولــی پلــە یەكــی فەڕەنســی، مــن زۆر 

بەپەرۆشم تاكوو باشترین راهێنەری جیهان ببینمەوە.
لــە كۆتاییــدا گواردیــۆلا رایگەیانــد، زۆر بە ئاســانی 

دەڵێم بێلســا باشترین راهێنەری 
جیهانە.

شەترەنجی خانزاد 
ئامادەكاری بۆ خولەكان 

دەكات

كچانی گازی باكوور چاویان 
لە ئەنجامی گەورەیە

زاخۆ لە خولی كوردستان 
ناكشێتەوە

تیپــی شــەترەجی یانــەی خانــزاد دوای ئــەوەی 
توانــی لە پاڵەوانێتی خــەزەری نێودەوڵەتی ئەنجامی 

شایســتە بەدەســت بهێنێت، ئێســتا تیپەكە ئامادەكاری دەكات 
دەســتپێكردنەوەی  بــۆ  تۆكمــە  بەرنامەیەكــی  دانانــی  بــۆ 
و  پێگەیشــتووان  تــازە  و  لاوان  تیپەكانــی  راهێنانەكانــی 
پێشــكەوتووان بۆ بەشــداریكردن لە خــول و پاڵەوانیەتییەكانی 
كــوڕە  و  كــچ  و  وڵات  دەرەوەی  و  كوردســتان  و  عێراقــی 
یاریزانەكانــی تیپەكــەش لەوپــەڕی ئامادەباشــیدان بۆ ئەوەی 

بڕیــارە لــە 8ی مانگــی داهاتــوو یارییەكانــی كۆتایی 
خولی فوتســاڵی یانەكانی عێراق لە شــاری دهۆك یاری 
دەســتپێبكات كــە شــەش یانــەی شــارەكانی كوردســتان و 
عێــراق كێبڕكێ لەســەر نازناوەكە بكــەن، واتە هەریەك لە 
یانەكانــی )گازی باكوور، ئەفرۆدێت، ســێمێل، شــارەبان، 
حــدود، جەوییــە( شــەڕی كێبڕكێــی ئەنجامی گــەورە لە 
خولەكــە دەكــەن، لــە ئێستاشــدا كچانــی گازی باكووری 
شاری كەركووك لەوپەڕی ئامادەباشیدان بۆ ئەوەی بتوانن 

شــەڕو  بەهــۆی  رابــردوو  هەفتــەی  ئــەوەی  دوای 
ئاژاوەگێرییــەوە گرفــت لەنێــوان بەشــێك لــە هاندەرانــی 
زاخــۆ و یانــەی كەركووك روویدا كــە چەند هەوادارێكی 
زاخۆ وشەی رەگەزپەرستییان لە دژی یانەی كەركووك 
بەكارهێنا، بۆیە لە ناو شــەقامی وەرزشــی كوردستانیش 
دەنگــۆی ئــەوە بڵاوكرایــەوە كــە یانــەی زاخــۆ بەڵێنــی 

ئــەوەی داوە ئەگــەر لــە هــەر كاتێك ســزا بدرێــن لەلایەن 
فیدراســیۆنی تۆپــی پێــی كوردســتان، ئــەوا لــە خولــی 
كوردســتان دەكشــێنەوە، لەم بارەشــەوە ســەگڤان ســەعید 
سەرپەرشــتیاری تۆپــی پێــی یانەی زاخۆ بــۆ گۆڤاری 
گوڵان گوتی: »هۆكاری كێشەكە یاریزانانی كەركووك 
بــوون كــە ئەوان بە تووڕەیــی هاتنە نێو یاریگاو دیار بوو 
بــۆ ســێ خاڵــی یارییەكە هاتبــوون، ئەوان بــە كۆمەڵێك 
هاندەرانــی وەرزشــی هاتبوونــە زاخۆ، بەڵام كە تووشــی 

شكســت بــوون، هاندەرەكانیــان بــە تووڕەییــەوە هاتنە نێو 
یاریگا و هێرشیان كردە سەر ناوبژیوان و پۆلیسی یاریگا، 
ئەوان هۆكار بوون بۆ دروســتبوونی كێشەكە.« سەگڤان 
لەبارەی بەكارهێنانی وشەی داعش گوتی: »هاندەرانی 
ئێمــە وایــان نەگوتــووە، تەنیا چەند منداڵێــك كە تۆپیان 
دەهێنــاوە، ئەوانــە قســەیان كــردووە و هاندەرانــی ئێمــە 
قســەی وایان نەكردووە.« لە بارەی ئەگەری ســزادانیان 
و پاشــەكردنیان لــە خولــی كوردســتان ســەگڤان گوتی: 
»ئێمە بەهیچ شــێوەیەك پاشەكشــە ناكەین لە خولێك كە 
لەژێر ناوی پێشــمەرگەی كوردســتان بێت، چونكە ئێمە 

هەموومان پشتگیری لە پێشمەرگە دەكەین.

دەســتكەوتێكی گەورە بۆ شــارەكەیان بەدەســت بهێنن، لەم 
بارەشەوە قاسم جەمیل راهێنەری تیپی فوتساڵی كچانی 
گازی باكوور بۆ گۆڤاری گوڵان گوتی: »ئامادەكاری 
پێویســتمان كــردووە بــۆ ئــەوەی بتوانین ئەنجامــی گەورە 
لــە خولەكــە بەدەســت بهێنیــن، بۆیــە هەوڵەكانــی خۆمان 
خســتۆتەگەڕ بــۆ ئــەوەی تیپەكەمــان بە شــێوەیەكی باش 
ئامــادەكاری بــكات.« گوتیشــی: »تاكــە گرفتێــك كــە 
زۆر جــار بــۆ ئێمە دروســت دەبێــت، ئەوەیە كەوا ســەرجەم 

یاریزانەكانــی ئێمــە قوتابیــن، بۆیە ناتوانیــن هەمووی لە 
یــەك كاتــدا كۆبكەینــەوەو درێــژە بە مەشــقەكانمان بدەین، 
ئــەوەش گرفتــە، جگــە لــەوەش ئێمــە ئــەو ماوەیــە زۆر 
مەشــقمان كــردووە و زانیاریمــان لەســەر تیپــەكان هەیە بۆ 
ئــەوەی بتوانیــن بــە كچانــی شــارەكەمان ئاســتێكی بەرز 
پێشــكەش بكەیــن، بەهیــوای ئەوەیــن بتوانیــن ئەنجامــی 

گەورە بۆ شارەكەمان و یانەكەمان بەدەست بهێنین.

بتوانــن ئەنجامــی بــاش بەدەســت بهێنن. هەر لەم بارەیەوە دڵزار حەمە ســاڵح ســەرۆكی یانەی وەرزشــیی 
خانــزاد بــۆ گۆڤــاری گــوڵان گوتی: »ئامادەكاری پێویســتمان كردووە بۆ ئەوەی دەســت بــە كارەكانمان 
بكەینەوە بۆ هەریەك لە تیپەكانی تازەپێگەیشــتووان و لاوان و پێشــكەوتووانمان، دوای ئەوەی تیپەكەمان 
لــە وڵاتــی ئێران هاتوونەتەوە، ئێســتا دەمانەوێ دەســت بە راهێنانەكانمان بكەینــەوە بۆ خۆئامادەكردن بۆ 

خولەكانی عێراق و كوردســتان و دەرەوەش، چاویشــمان لەوەیە بتوانین ئەنجامی باش بەدەســت بهێنین 
وەكــو تیــپ و یاریزانانیــش، ئەگــەر هــاوكاری بكرین، چونكە پاڕســاڵ كــوڕان و كچانمان ریتی 

نێودەوڵەتییــان لــە شــەترەنج وەرگرت، ئەوەش یەكەمجارە لە مێژووی شــەترەنجی كوردســتان 
كە ژمارەیەك یاریزانی كورد لە رێگەی پاڵەوانیەتییەك كە لە كوردستان رێكخرا، 

بتوانــێ ریتــی نێودەوڵەتــی وەربگرن، بۆیە چاومــان لە ئەنجامی 
گەورەترە لە داهاتوو.

